
Rregullorja e Kancelarit 

Numri: A-421 
Subjekti: SJELLJA DHE DISIPLINA E NXËNËSVE – ABUZIMI VERBAL 
Kategoria: NXËNËSIT  
Lëshuar më: 20 qershor 2025 

PËRMBLEDHJE E NDRYSHIMEVE 

 
Kjo Rregullore përditëson dhe zëvendëson Rregulloren A-421 të Kancelarit të datës 28 Nëntor 
2018. Ajo përcakton dhe ndalon abuzimin verbal ndaj nxënësve dhe përcakton kërkesat për 
raportim dhe hetim në rastet e pretenduara për abuzim verbal. 

Ndryshimet: 

 
• Përditësohet lidhja (URL) për formularin online të raportimit për Ndëshkim Fizik dhe Abuzim 

Verbal (OSI Corporal Punishment and Verbal Abuse Online Reporting Form). (Seksioni IV) 
• Ndryshohet afati kohor për përfundimin e një hetimi të kryer në shkollë dhe për marrjen e 

një vendimi për një pretendim të abuzimit verbal – nga 15 ditë shkollore në 30 ditë shkollore, 
duke filluar nga data kur referimi është marrë nga Zyra e Hetimeve Speciale (Office of Special 
Investigations). (Seksioni VI.C.1) 

• Shtohet një afat kohor për Këshilltarin e Lartë të Fushës (Senior Field Counsel) për të 
shqyrtuar hetimet e kryera në shkollë dhe parashikohet një proces që u lejon mbikëqyrësve 
të shkollës të finalizojnë hetimin nëse Këshilltari i Lartë nuk përgjigjet brenda afatit. 
(Seksionet VI.C.3, 4) 

• Hiqet Shtojca Nr. 1 dhe lexuesit drejtohen në faqen e internetit që përmban formularin 
Raport Hetimi për Ndëshkim të Pretenduar Fizik dhe/ose Abuzim Verbal (Alleged Corporal 
Punishment and/or Verbal Abuse Report of Investigation). (Seksioni VI.C) 

• Përditësohen kërkesat e raportimit sipas shtetit për të qenë në përputhje me rregulloret e 
shtetit të Nju Jorkut. (Seksioni X) 

Rregullorja e Kancelarit 

 
Numri: A-421 
Subjekti: SJELLJA DHE DISIPLINA E NXËNËSVE – ABUZIMI VERBAL 
Kategoria: NXËNËSIT  
Lëshuar më: 20 qershor 2025 

PËRMBLEDHJE 
Kjo Rregullore përcakton dhe ndalon përdorimin e abuzimit verbal 
ndaj nxënësve dhe përshkruan procedurat për raportimin dhe 
hetimin për rastet e pretenduara për abuzim verbal. 

I. RREGULLORJA 
A. Është politikë e Departamentit të Arsimit (“DOE”) që të ndalojë abuzimin verbal ndaj 

nxënësve nga ana e punonjësve të DOE-së, punëtorëve kujdestarë, furnitorëve, 
konsulentëve, stafit të Organizatave të Bazuara në Komunitet (“CBO”) dhe individëve të 
ngjashëm në ambientet e shkollës, gjatë ekskursioneve shkollore dhe në funksione të 
tjera të lidhura me shkollën jashtë ambjenteve të saj. 

B. Sjellja shqetësuese e një nxënësi nuk duhet të ndëshkohet kurrë me abuzim verbal. 
Shkollat duhet të trajtojnë sjelljen shqetësuese të nxënësve duke ofruar ndërhyrje 
udhëzuese, duke bashkëpunuar me prindërit dhe duke trajtuar sjelljen në përputhje me 
Rregulloren A-443 të Kancelarit (Chancellor’s Regulation) dhe Kodin e Disiplinës për 
Pritshmëritë e Sjelljes në Mbarë Qytetin për të Mbështetur të Mësuarit e Nxënësve 
(Citywide Behavioral Expectations to Support Student Learning – “Discipline Code”). 

C. Punonjësit që shkelin këtë Rregullore do t’i nënshtrohen masave disiplinore të 
përshtatshme. 

II. PËRKUFIZIME 
A. Abuzimi verbal1 përkufizohet si gjuhë (me shkrim2 ose me gojë) që i referohet nxënësve 

ose është drejtuar ndaj tyre, dhe që: 
1. Nënvlerëson, turpëron ose vë në lojë nxënësin; ose 
2. Ka ose do të kishte efektin e ndërhyrjes së pajustifikueshme dhe të konsiderueshme 

në përformancën arsimore të një nxënësi ose në aftësinë e tij për të marrë pjesë dhe 
për të përfituar nga një program arsimor, aktivitet i sponsorizuar nga shkolla, ose çdo 
aspekt tjetër i edukimit të tij/saj; ose 

3. Ka ose do të kishte efektin e ndërhyrjes së pajustifikueshme dhe të konsiderueshme 
në mirëqenien mendore, emocionale ose fizike të nxënësit; ose 

4. Shkakton ose pritet me arsye të shkaktojë frikë për sigurinë fizike të nxënësit; ose 
5. Shkakton ose pritet me arsye të shkaktojë dëmtim fizik ose lëndim emocional te 

                                                           
1 Kjo Rregullore nuk rregullon ndëshkimin fizik. Procedurat për raportimin dhe trajtimin e ndëshkimit fizik janë të përcaktuara në 
Rregulloren A-420 të Kancelarit (Chancellor’s Regulation). 
2 Gjuha me shkrim përfshin edhe gjuhën e transmetuar në mënyrë elektronike. 

nxënësi. 
B. Deklaratat verbale nga punonjës të DOE-së, punëtorë kujdestarë, furnitorë, konsulentë, 

staf i Organizatave të Bazuara në Komunitet (CBO) apo individë të ngjashëm, që janë 
drejtuar ndaj ose në lidhje me nxënës dhe që janë diskriminuese mbi baza si: racë, ngjyrë, 
origjinë kombëtare, status emigrimi/shtetësie, moshë, etni, fe/besim, gjini (seks), aftësi të 
kufizuara, orientim seksual, apo peshë trupore, do të hetohen sipas procedurave të 
Rregullores A-830 të Kancelarit. Shkollat duhet të referojnë çdo ankesë të tillë pranë Zyrës 
për Barazi të Mundësive dhe Menaxhimin e Diversitetit (Office of Equal Opportunity and 
Diversity Management) të DOE-së. 

III. NJOFTIM PËR STAFIN 
Drejtori3/përfaqësuesi i caktuar4 duhet të sigurojë që të gjithë anëtarët e stafit, përfshirë 
edhe stafin jo-mësimor, të jenë të informuar për politikat dhe rregullat e DOE-së në lidhje me 
abuzimin verbal. Drejtori/përfaqësuesi i caktuar duhet të sigurojë, të paktën, që: 

A. Në fillim të çdo viti shkollor, rëndësia e kësaj Rregulloreje diskutohet me të gjithë stafin, 
çdo anëtari të stafit i jepet një kopje e Rregullores dhe secili firmos një dokument që 
vërteton marrjen e saj; 

B. Rëndësia e kësaj Rregulloreje diskutohet me çdo anëtar të ri të stafit që bashkohet pas 
fillimit të vitit shkollor, i jepet një kopje e Rregullores dhe nënshkruan një vërtetim për 
marrjen e saj; dhe 

C. Sipas nevojës gjatë vitit shkollor, kjo Rregullore të rishpërndahet dhe/ose të ofrohet 
asistencë teknike në lidhje me të. 

IV. RAPORTIMI I NJË PRETENDIMI PËR ABUZIM VERBAL 
Zyra e Hetimeve Speciale (Office of Special Investigations – “OSI”) është përgjegjëse për 
pranimin, vlerësimin, shqyrtimin, ndjekjen dhe shpërndarjen e informacionit në zyrat 
përkatëse brenda DOE-së dhe tek entitetet e tjera përkatëse në lidhje me pretendimet për 
abuzim verbal. 

A. Detyrimet e Anëtarëve të Stafit 
1. Çdo anëtar i stafit që është dëshmitar ose ka dijeni ose informacion mbi një nxënës 

që mund të ketë qenë viktimë e abuzimit verbal, është i detyruar ta raportojë me gojë 
pretendimin te drejtori/përfaqësuesi i caktuar brenda një dite shkollore nga momenti 
kur mësoi për pretendimin. Gjithashtu, anëtari i stafit duhet të plotësojë një deklaratë 
si dëshmitar, siç përcaktohet në Seksionin IV.B.3 më poshtë. 

2. Nëse pretendimi për abuzim verbal është drejtuar ndaj drejtorit, anëtari i stafit duhet 
të bëjë raportimin direkt në OSI përmes sistemit online të raportimit të OSI-së në 
https://www.nycenet.edu/cpu. 

B. Detyrimet e Drejtorit/Përfaqësuesit të Caktuar 
1. Drejtori ose përfaqësuesi i caktuar duhet të raportojë menjëherë të gjitha 

pretendimet për abuzim verbal ndaj nxënësve nga punonjës të DOE-së, punëtorë 

                                                           
3 Në këtë Rregullore, termi “drejtor” (principal) i referohet gjithashtu edhe mbikëqyrësve të vendit të punës (site supervisors). 
4 Për qëllimet e kësaj Rregulloreje, termi “përfaqësues i caktuar” (designee) nënkupton një mbikëqyrës të caktuar nga drejtori. 

http://www.nycenet.edu/cpu

kujdestarë, furnitorë, konsulentë, staf i Organizatave të Bazuara në Komunitet (CBO) 
dhe individë të ngjashëm te OSI, brenda një dite shkollore nga momenti i marrjes së 
informacionit, duke futur të dhënat në Sistemin Online për Raportimin e Ngjarjeve të 
DOE-së (Online Occurrence Reporting System – “OORS”). 

2. Nëse drejtori/përfaqësuesi i caktuar fut një raport për abuzim verbal të pretenduar 
në OORS, ai/ajo automatikisht do të ridrejtohet në sistemin online të raportimit të 
OSI-së. 

3. Drejtori/përfaqësuesi i caktuar duhet të marrë një deklaratë dëshmitari nga çdo 
anëtar i stafit që ka raportuar rastin (duke përdorur formularin në OORS) dhe ta fusë 
atë në OORS brenda dy ditëve shkollore nga marrja e informacionit për pretendimin. 

4. Pasi të jetë bërë raportimi në OSI dhe të jenë marrë deklaratat e dëshmitarëve, 
drejtori/përfaqësuesi i caktuar nuk duhet të ndërmarrë asnjë veprim hetimor të 
mëtejshëm përveçse nëse OSI jep udhëzime se si të veprohet më tej, përveçse kur 
sjellja e pretenduar përbën një vepër penale – në këtë rast, drejtori/përfaqësuesi 
duhet të ndjekë kërkesat për njoftim dhe raportim të përcaktuara në Rregulloren A-
412 të Kancelarit, duke përfshirë kontaktimin e menjëhershëm të Departamentit të 
Policisë së Qytetit të Nju Jorkut (NYPD) dhe Zyrës së Komisionerit të Posaçëm për 
Hetime (SCI). 

C. Pasi raportimi për abuzim verbal të jetë pranuar në sistemin online të OSI-së, sistemi do 
të gjenerojë automatikisht një numër konfirmimi (“numri OSI”). Ky numër OSI duhet të 
referohet në të gjitha komunikimet e mëvonshme që lidhen me ngjarjen e raportuar. 

D. Prindërit, nxënësit dhe personat që nuk janë staf i DOE-së mund të raportojnë një ankesë 
për abuzim verbal duke njoftuar drejtorin/përfaqësuesin e caktuar të shkollës ku ndjek 
mësimet viktima e pretenduar, duke njoftuar drejtpërdrejt OSI përmes sistemit online të 
raportimit të OSI-së në https://www.nycenet.edu/cpu ose duke kontaktuar OSI në numrin 
(718) 935-3800. Ankesat anonime mund të dorëzohen duke përdorur sistemin online të 
raportimit të OSI-së: 

E. Nëse një ankesë është bërë nga dikush tjetër përveç prindit të viktimës së pretenduar, 
drejtori/përfaqësuesi i caktuar duhet të njoftojë menjëherë prindin se është paraqitur një 
ankesë. Nëse drejtori është subjekti i ankesës, atëherë mbikëqyrësi i zonës 
(superintendent) duhet të njoftojë menjëherë prindin e viktimës së pretenduar se është 
paraqitur një ankesë. 

V. LARGIMI I PUNONJËSIT GJATË HETIMIT 
Gjatë zhvillimit të një hetimi për abuzim verbal, punonjësi ndaj të cilit është bërë ankesa 
mund të largohet nga detyra me nxënësit, për të mbrojtur shëndetin, mirëqenien dhe sigurinë 
e nxënësve, si dhe për të ruajtur integritetin e hetimit, sipas përcaktimeve më poshtë: 

A. Pas marrjes së një ankese për abuzim verbal, OSI do të rekomandojë nëse punonjësi duhet 
të largohet nga detyra e tij/saj deri në përfundimin e hetimit. Nëse OSI nuk rekomandon 
fillimisht largimin, drejtori mund të kërkojë largimin e punonjësit, me kusht që kjo të 
shqyrtohet nga Zyra e Hetimeve të Personelit (Office of Personnel Investigation). 

B. Kur shqyrtohet nëse punonjësi duhet të largohet nga detyra, duhet të merren parasysh: 

https://www.nycenet.edu/cpu

ashpërsia e sjelljes së pretenduar; evidenca ose historia e mëparshme e punonjësit të 
akuzuar; masa disiplinore që ka gjasa të merret nëse pretendimet vërtetohen; natyra dhe 
frekuenca e kontaktit midis punonjësit dhe nxënësve; si edhe çdo faktor tjetër i rëndësishëm. 

C. Nëse një punonjës është larguar nga detyra deri në përfundimin e hetimit për abuzim 
verbal, drejtori duhet ta informojë me shkrim punonjësin se ai/ajo është subjekt i një 
hetimi, jo më vonë se pesë ditë shkollore nga data e largimit të punonjësit. 

VI. HETIMI 
A. Pretendimet për abuzim verbal do të hetohen nga OSI ose do të trajtohen nga shkolla si 

një Hetim i Bazuari në Shkollë (School-Based Investigation – “SBI”). Pasi OSI të marrë një 
raport për abuzim verbal, OSI ajo do ta njoftojë drejtorin nëse do ta kryejë vetë hetimin 
ose nëse ai do të trajtohet si një SBI nga shkolla. 
1. Të gjithë punonjësit e DOE-së janë të detyruar të bashkëpunojnë me hetimet për 

abuzim verbal dhe të paraqiten për intervistë nëse thirren. Nëse kërkohet nga OSI, 
drejtori/përfaqësuesi i caktuar duhet të ndihmojë OSI-në duke koordinuar dhe 
organizuar intervistat me stafin e shkollës, si dhe duke vënë në dispozicion 
dokumentet e kërkuara. 

2. Drejtori/përfaqësuesi i caktuar është i detyruar të hetojë çdo SBI që i referohet nga 
OSI. Këshilltari i Lartë i Fushës (Senior Field Counsel) do të ofrojë udhëzime dhe 
mbështetje sipas nevojës (shih Seksionin VI.C). Nëse personi që është subjekt i SBI-së 
nuk ndodhet më në shkollë në kohën e referimit, drejtori/përfaqësuesi duhet të 
njoftojë menjëherë me shkrim OSI-në, dhe OSI do të japë udhëzime të mëtejshme. 

3. Nëse gjatë hetimit lind dyshim i arsyeshëm se është kryer një vepër penale, NYPD dhe 
SCI duhet të kontaktohen menjëherë, dhe hetimi duhet të ndalet deri në marrjen e 
udhëzimeve të mëtejshme. 

B. Nëse gjatë hetimit lind dyshim i arsyeshëm se është kryer një vepër penale, NYPD dhe SCI 
duhet të kontaktohen menjëherë, dhe hetimi duhet të ndalet deri në marrjen e 
udhëzimeve të mëtejshme. 
1. Intervistoni veçmas viktimat e pretenduara dhe dëshmitarët (nxënës/staf), dhe 

siguroni deklaratat me shkrim sa më shpejt të jetë e mundur.5 
2. I sigurohet punonjësit të akuzuar një njoftim me shkrim 48-orësh për të drejtën për 

t'u paraqitur me përfaqësim sindikal në një intervistë hetimore për të diskutuar 
pretendimin për abuzim verbal, duke përdorur formularin e njoftimit 48-orësh.6 

3. Intervista hetimore nuk mund të zhvillohet pa përfaqësim sindikal ose përpara 
përfundimit të 48 orëve nga momenti kur punonjësi e ka marrë njoftimin me shkrim, përveç 
nëse punonjësi heq dorë nga kjo e drejtë në njoftimin 48-orëve dhe/ose përfaqësimin e 
sindikatës. Në këtë rast, punonjësi duhet të nënshkruajë një deklaratë heqjeje dorë.7 

4. Zhvillohet një takim me punonjësin e akuzuar sipas nevojës për të marrë një vendim. 

                                                           
5 Intervistat me dëshmitarë që janë nxënës nuk kërkojnë njoftim apo pëlqim nga prindi. Nëse prindi nuk është i pranishëm, 
drejtori/përfaqësuesi i caktuar mund të dëshirojë ta zhvillojë intervistën në praninë e një administratori ose punonjësi tjetër që nuk 
është i përfshirë, si p.sh. një zëvendësdrejtor, dekan, punonjës social apo këshilltar shkolle. 
6 Formulari i njoftimit 48-orësh mund të aksesohet përmes Employee InfoHub (faqja e Senior Field Counsel). 
7 Formulari i heqjes dorë mund të aksesohet përmes Employee InfoHub (faqja e Senior Field Counsel). 

Në takim, punonjësit duhet t’i jepet një përshkrim i pretendimit për abuzim verbal dhe 
mundësia për t’u përgjigjur ndaj pretendimit. 

a. Nëse punonjësi i akuzuar kërkon të shqyrtojë deklaratat e dëshmitarëve 
nxënës ose të rritur, të cilat përmbajnë informacion të identifikueshëm për 
nxënësin, atij/asaj duhet t’i jepet mundësia t’i shqyrtojë, pasi të ketë 
nënshkruar një deklaratë për privatësinë, në praninë e përfaqësimit sindikal 
(kur i pranishëm), që konfirmon se nuk do të zbulojë përmbajtjen ose autorin 
e deklaratave, dhe nuk do të hakmerret ndaj autorëve. Përfaqësuesit sindikal 
duhet t’i jepet mundësia të shqyrtojë dhe të nënshkruajë deklaratën e 
privatësisë.8 Kopje të deklaratës duhet t’i jepen punonjësit të akuzuar dhe/ose 
përfaqësuesit sindikal nëse kërkohen. 

b. Nëse punonjësi i akuzuar dhe përfaqësuesi sindikal nënshkruajnë deklaratën e 
privatësisë, atëherë punonjësit dhe përfaqësuesit të tij/saj u shfaqen të gjitha 
deklaratat e dëshmitarëve në formën e plotë (pa redaktim) gjatë takimit. 
Punonjësit dhe përfaqësuesit sindikal u lejohet t’i transkriptojnë deklaratat e 
dëshmitarëve, por nuk u lejohet të mbajnë kopje të këtyre deklaratave. 

c. Nëse punonjësi i akuzuar zgjedh të mos e nënshkruajë deklaratën e 
privatësisë, të gjitha informacionet e identifikueshme për çdo nxënës tjetër 
përveç viktimës duhet të fshihen (redaktohen) nga deklarata e viktimës, 
deklaratat e dëshmitarëve nxënës dhe deklaratat e dëshmitarëve të rritur 
përpara se t’i tregohen punonjësit të akuzuar dhe përfaqësuesit sindikal në 
takim. Punonjësit të akuzuar dhe përfaqësuesit të tij/saj u shfaqen të gjitha 
deklaratat e dëshmitarëve në formë të redaktuar. Atyre u lejohet të 
transkriptojnë këto deklarata të redaktuara, por nuk u lejohet të mbajnë kopje 
të tyre. 

5. Më pas, duhet të bëhet vlerësimi i provave dhe i besueshmërisë së të gjithë 
dëshmitarëve, përfshirë viktimën e pretenduar dhe punonjësin e akuzuar, dhe të 
merret vendim nëse ankesa është e provuar apo jo. 

6. Nëse ankesa provohet, duhet të zhvillohet një konferencë disiplinore.9 Të gjithë 
punonjësit e akuzuar dhe përfaqësuesit e tyre sindikalë që marrin pjesë në 
konferencën disiplinore kanë të drejtë të shohin dhe të mbajnë kopje të të gjitha 
deklaratave të dëshmitarëve përpara se të merret ndonjë masë disiplinore. Nëse një 
punonjës dhe përfaqësuesi i tij/saj sindikal refuzojnë të nënshkruajnë deklaratën e 
privatësisë, atëherë të gjitha informacionet e identifikueshme për çdo nxënës tjetër 
përveç viktimës duhet të redaktohen nga deklarata e viktimës, deklaratat e 
dëshmitarëve nxënës dhe ato të dëshmitarëve të rritur, përpara se t’u jepen 
punonjësit të akuzuar dhe përfaqësuesit të tij/saj. 

C. Vetëm për Hetimet e Bazuara në Shkollë (School-Based Investigations): 
1. Brenda 30 ditëve shkollore nga marrja e ankesës, mbikëqyrësi i shkollës duhet të 

                                                           
8 Formulari për deklaratën e privatësisë mund të aksesohet përmes Employee InfoHub (faqja e Senior Field Counsel). 
9 Drejtori/përfaqësuesi i caktuar mund të zhvillojë intervistën hetimore dhe takimin disiplinor në të njëjtën kohë, për aq kohë sa 
punonjësit të akuzuar i jepet mundësia të përgjigjet ndaj pretendimeve dhe drejtori/përfaqësuesi merr parasysh këtë përgjigje si dhe 
të gjitha provat e tjera përpara se të marrë një vendim përfundimtar dhe të vendosë një masë disiplinore. 



A-421 SJELLJA DHE DISIPLINA E NXËNËSVE – ABUZIMI VERBAL 

7 

06/20/2025 
 

 

vendosë nëse ankesa është e provuar, pra nëse ka ndodhur apo jo, duhet të 
plotësojë formularin “Alleged Corporal Punishment and/or Verbal Abuse – Report of 
Investigation”, duke shpjeguar përfundimet për secilën akuzë. (Ky formular është i 
disponueshëm në: https://www.schools.nyc.gov/about-us/policies/chancellors-
regulations/frequently-used-documents). Nëse nevojitet kohë shtesë për përfundimin e 
hetimit për shkak të rrethanave të jashtëzakonshme, mbikëqyrësi i shkollës duhet të 
konsultohet me Këshilltarin e Lartë të Fushës (Senior Field Counsel); një shtyrje e 
tillë nuk duhet të refuzohet në mënyrë të paarsyeshme. 

2. Kur një Hetim i Bazuar në Shkollë (SBI) përfundon, mbikëqyrësi i shkollës duhet të 
skanojë/dërgojë me email ose faks formularin e përfunduar dhe të nënshkruar të 
Raportit të Hetimit (Report of Investigation Form), së bashku me shënimet e 
intervistave, deklaratat me shkrim dhe gjetjet hetimore, te Këshilltari i Lartë i Fushës 
(Senior Field Counsel) për shqyrtim. 

3. Këshilltari i Lartë i Fushës do të shqyrtojë gjetjet fillestare të mbikëqyrësit të shkollës 
dhe do t’i përgjigjet atij brenda 15 ditëve shkollore nga momenti i dorëzimit. Një SBI 
konsiderohet i mbyllur vetëm pasi drejtori të ketë marrë konfirmim nga Këshilltari i 
Lartë i Fushës që rasti është mbyllur, përveç në rastet e përshkruara në paragrafin 4 
më poshtë. 

4. Nëse Këshilltari i Lartë i Fushës nuk përgjigjet brenda 15 ditëve shkollore nga dorëzimi 
i formularit, atëherë mbikëqyrësi i shkollës do të finalizojë hetimin dhe do të dorëzojë 
raportin përfundimtar, së bashku me çdo letër disiplinore (nëse aplikohet), te 
Këshilltari i Lartë i Fushës, i cili më pas do të përditësojë të dhënat përkatëse për të 
pasqyruar që hetimi është mbyllur. 

5. Mospërfundimi i një SBI-je në kohën e duhur mund të çojë në masa disiplinore. 
D. Pasi rasti të jetë mbyllur, OSI, ose në rastin e një SBI-je, drejtori/përfaqësuesi i caktuar, 

duhet të informojë prindin e viktimës së pretenduar nëse pretendimet janë provuar apo 
jo. Drejtori/përfaqësuesi i caktuar duhet të vendosë nëse nxënësit duhet t’i ofrohen 
ndërhyrje dhe mbështetje, dhe, kur është e nevojshme, t’i japë prindit mundësinë për të 
diskutuar rreth këtyre ndërhyrjeve dhe mbështetjeve. 

 
VII. VEPRIME PERSONELI 

A. Drejtori duhet të marrë masa disiplinore të përshtatshme ndaj çdo anëtari të stafit për të 
cilin pretendimet për abuzim verbal janë provuar. Asgjë në këtë Rregullore nuk pengon 
drejtorin të këshillojë ose disiplinojë një punonjës për sjellje të papërshtatshme dhe/ose 
jo profesionale që nuk përbën shkelje të kësaj Rregulloreje. Për ndihmë me përgatitjen e 
letrave disiplinore, drejtorët duhet të konsultohen me Këshilltarin e Lartë të Fushës 
(Senior Field Counsel). 

B. Pasi rasti të jetë mbyllur ose finalizuar, punonjësi i akuzuar duhet të informohet për 
rezultatet e hetimit. Nëse punonjësi i akuzuar është rishpërndarë, pra e kanë lëvizur në 
një pozicion tjetër gjatë hetimit dhe nuk ka asnjë arsye tjetër për rishpërndarje, atëherë 
punonjësi duhet të kthehet në detyrën e tij/saj të zakonshme. 

C. Çdo punonjës që shkel ndonjë dispozitë të kësaj Rregulloreje mund t’i nënshtrohet 

https://www.schools.nyc.gov/about-us/policies/chancellors-regulations/frequently-used-documents
https://www.schools.nyc.gov/about-us/policies/chancellors-regulations/frequently-used-documents

disiplinës, e cila mund të përfshijë largim nga puna ose masa të tjera ndjekëse të 
përshtatshme. 

VIII. KONFIDENCIALITETI 
Është politikë e Departamentit të Arsimit (DOE) të respektojë privatësinë e të gjitha palëve 
dhe dëshmitarëve që përfshihen në ankesat e ngritura në bazë të kësaj Rregulloreje. 
Megjithatë, nevoja për konfidencialitet duhet të balancohet me detyrimin për të 
bashkëpunuar me hetimet, për të garantuar të drejtën për proces të rregullt për të akuzuarin, 
dhe/ose për të ndërmarrë veprimet e nevojshme për zgjidhjen e ankesës. Punonjësit e 
shkollës që kanë dijeni për një hetim të abuzimit verbal nuk lejohen të zbulojnë asnjë 
informacion në lidhje me ankesën te persona të paautorizuar, përfshirë emrat e punonjësve 
të akuzuar, nxënësve viktima dhe dëshmitarëve, përveç rasteve kur kërkohet me ligj. 

IX. NDËRHYRJA/HAKMARRJA ËSHTË E NDALUAR 
Çdo përpjekje për të ndërhyrë ose penguar një hetim për abuzim verbal, apo për të ushtruar 
hakmarrje ndaj personave që përjetojnë, raportojnë ose dëshmojnë abuzim verbal, ndalohet 
rreptësisht dhe mund të çojë në masa disiplinore. Sjellje të tilla duhet të raportohen 
menjëherë te SCI në (212) 510-1400 ose intake@nycsci.org. 

X. RAPORTIMI TE DEPARTAMENTI I ARSIMIT TË SHTETIT TË NJU JORKUT 
DOE është i detyruar të raportojë informacion mbi ankesat për abuzim verbal te 
Departamenti i Arsimit të Shtetit të Nju Jorkut të paktën një herë në vit, në përputhje me 
rregulloret shtetërore. 

XI. PËLQIM PËR HEQJE TË TË DREJTAVE (WAIVER) 
Kancelari ose përfaqësuesi i tij/saj i caktuar mund të heqë dorë nga tërësia ose një pjesë e 
kësaj Rregulloreje, në rrethana të jashtëzakonshme dhe në të mirë të sistemit arsimor. 

XII. PYETJE DHE KËRKESA PËR INFORMACION 

Për çdo pyetje në lidhje me këtë Rregullore, mund të kontaktoni: 

Zyra e Hetimeve Speciale (Office of Special Investigations) 

Departamenti i Arsimit i NYC (NYC Department of Education) 

65 Court Street - Dhoma 922 

Brooklyn, NY 11201 

Telefon: 718-935-3800 

Email: OSI-Inquiries@schools.nyc.gov 

Për hetimet e bazuara në shkollë (School-Based Investigations), kontaktoni Këshilltarin tuaj të 
Lartë të Fushës (Senior Field Counsel). 

mailto:OSI-Inquiries@schools.nyc.gov

